Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Ebrill 2012, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod..

Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Meirwen Lloyd (ML), Cyngh. Nan Humphreys (NH), Cyngh. Meryl Green (MG), Cyngh. Goronwy Hughes (GH), Cyngh. Alan Pritchard (AP), Cyngh. Clifford Williams (CW), Cyngh. Dylan Jones (DJ), Cyngh. Richard Robinson (RR), Cyngh. Brian Jones (BJ) ac Emma Williams (clerc). 
Ymddiheuriadau: Cyngh. Eryl Roberts (ER), Cyngh. Rhian Thomas (RhT) a’r Cyngh. Delyth Tomos (DT).
2.
Datgan Buddiant Personol: I’w datgelu fel maent yn codi. 
3.
Cadarnhau Cofnodion: Cadarnhawyd cofnodion Mawrth.
4.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc y byddai yn ceisio gwneud trefniadau gyda Cyngor Gwynedd i dderbyn canlyniadau ceisiadau cynllunio o hyn allan.
· Roedd llythyr wedi ei dderbyn gan Swyddogion Capel y Rhos am gais Mrs Elaine Jones i brynu darn o dir y tu ôl i’w siop trin gwallt. Roedd y swyddogion yn gefnogol o gais Mrs Jones, ond heb unrhyw bŵerau i wneud unrhyw beth gan mai nad eu penderfyniad hwy oedd hyn. Ychwanegwyd fod yr Eglwys yn ceisio cael barn cyfreithiol ar y mater ar hyn o bryd. Penderfynwyd na ellir gwneud dim mwy am hyn nes bod ymateb wedi ei dderbyn gan y cyfreithwyr.
· Dywedodd CW fod llanast a problem sbwriel wedi bod yng nghae chwarae Nant y Glyn eto gyda gwydrau wedi eu torri ar draws y lle. Roedd CW wedi ffonio Cyngor Gwynedd am hyn a drefnodd i yrru rhywun i’w lanhau ac ychwanegu y bydd y ddau gae yn cael eu cynnwys yn y mannau glanhau wythnosol.

Cyrhaeddodd MG y cyfarfod.

· Dywedodd CW hefyd ei fod wedi trafod problem sbwriel y cae gyda Mr Arwyn Williams, Dirprwy Bennaeth Ysgol Brynrefail a oedd wedi cytuno i yrru criw o ddisgyblion y chweched dosbarth i glirio’r safle a safleoedd eraill yn y gymuned fel prosiect. Roedd cais wedi ei dderbyn gan yr ysgol i Gynghorydd fynd draw i siarad gyda’r disgyblion. Cytunodd HJ i fynd.
· Ychwanegodd ML hefyd bod llawer o sbwriel ac yfed o dan oed cyfreithiol yn digwydd ger y cae aml dywydd. Cytunwyd y byddai HJ yn crybwyll hyn pan y byddai yn ymweld â’r ysgol.
· Dywedodd ML a CW bod llawer iawn o sbwriel yn y cae tu ôl i siop Elaine’s eto oherwydd disgyblion Ysgol Brynrefail. Penderfynodd HJ i gysylltu gyda’r ysgol am y broblem.

· Dywedodd BJ ei fod yn cefnogi penderfyniad blaenorol y Cyngor i beidio a chefnogi cais Mr John Walsh i brynu llechi newydd iddo. Awgrymwyd pe byddai’r Cynghorwyr yn fodlon ymestyn y llechi i dir y Cyngor. Penderfynwyd i beidio gwneud hyn gan nad oedd y broblem yn ddigon drwg ar hyn o bryd.

· Dywedodd CW ei fod wedi trefnu i Mr Huw Williams, Glyn Afon i wneud blwch dal poteli dŵr yn y fynwent. Roedd y blwch wedi ei osod ac nid oedd Mr Williams eisiau tâl am wneud y gwaith. Penderfynwyd ysgrifennu ato yn diolch am ei gymorth. Roedd GH eisioes wedi clywed canmoliaeth am y blwch.
· Dywedwyd fod CW a HJ wedi bod yn crafu’r mwsog oddi wrth llwybrau’r fynwent yn ddiweddar. Tra yno, roedd HJ wedi cael trafodaeth gyda Mr Wyn Lewis – y contractiwr torri gwair a oedd wedi awgrymu chwistrellu’r mwsog gyda hylif arbennig a fyddai yn lladd y mwsog heb niweidio wyneb y llwybrau. Pris y gwaith fyddai £150 a byddai angen gwneud hyn pob tair mlynedd. Penderfynwyd gwneud hyn eleni ac os na byddai yn gweithio, ail edrych ar y sefyllfa blwyddyn nesaf.

· Dywedodd ML fod banneri’r Urdd wedi cyrraedd. Roedd ML wedi bod yn holi busnesau sgwâr Llanrug am eu harddangos ac roedd y siop trin gwallt a’r gweithdy cerrig beddi am wneud hyn. Nid oedd y Post yn fodlon gwneud ac roedd Arvonia eisiau gweld y banneri cyn y byddent hwy yn cytuno. Dywedodd ML ei bod yn fodlon gofyn wrth ambell i dŷ yn yr ardal i wneud hyn. Dywedodd HJ fod Ysgol Gynradd Llanrug yn awyddus iawn i gael dangos y banneri fel oedd Ysgol Cwm y Glo yn ôl AP. Penderfynwyd sefydlu îs bwyllgor i drafod y mater, i benderfynu ar y safleoedd a’r dulliau arddangos. Byddai’r îs bwyllgor yn cynnwys ML, HJ, NH a BJ ac yn cyfarfod am 5.55yh nôs Fawrth nesaf yng nghartref ML.
· Penderfynwyd y byddai GH, CW a DJ yn mynd i gyfarfod trigolion 50, 51 a 52 Nant y Glyn am 11 o’r gloch bore Sul i drafod eu cais i osod ffens ar y wal sydd yn gwahanu eu heiddo hwy a cae chwarae Nant y Glyn. Dywedodd DJ nad oedd trigolion y byngalôs eraill – 53, 54 a 55 ddim yn hoff o’r syniad fod y wal yn mynd i fod ar ochr y cae ac nid yr eiddo.

· Dywedodd AP ei fod wedi bod yn glanhau o gwmpas becws Cwm y Glo. Tra yno, roedd wedi siarad gyda swyddog o Cyngor Gwynedd oedd yno i ddelio gyda’r sbwriel os y byddai modd i’r Cyngor wneud mwy. Dywedodd RR fod Cwm y Glo ond yn arfer cael ei lanhau unwaith yr wythnos gan Cyngor Gwynedd, ond roedd hyn ar fin gael ei gynyddu i ddwywaith a ddylai fod yn ddigonol.
· Dywedodd ML fod y lamp ar Lôn Groes yn gweithio bellach.

· Dywedodd AP ei fod yn bryderus iawn am safle Dragon Motors, Cwm y Glo. Dywedodd fod y graig yn cael ei thynnu a bod plant yn chwarae ar y safle gan nad oedd yn cael ei gau i ffwrdd yn ddigonol ar ddiwedd diwrnod gwaith. Dywedodd BJ y byddai yn trefnu bod Swyddog Cynllunio yn mynd i archwilio’r safle ar frys.

· Dywedodd AJ bod llawer o ddŵr yn llifo i lawr ‘Lôn Capel’. 
· Dywedwyd fod drain wedi tyfu yn wyllt ar wal y ffordd sydd yn arwain at y fynwent. Nid yw yn bosibl gweld fod wal yno bellach ac mae o leiaf un person eisioes wedi crafu eu car. Dywedodd HJ y bddai yn mynd i weld y safle ac yn cael gair gyda’r perchennog.

· Dywedodd BJ y byddai yn ymchwilio i fewn i gynllun Bryn Llan. Roedd am ddargangod os oedd caniatâd cynllunio digonol wedi ei dderbyn am y safle.

5.
Cae Chwarae Cwm y Glo: Dim i’w nodi.
6.  Caeau chwarae Llanrug: Nant y Glyn a Glanmeolyn: 
· Dywedodd MG y byddai yn gofyn i’w brawd, Mr Meic Davies am fynychu cyfarfod safle yng nghae chwarae Glanmoelyn. Roedd y Cyngor yn awyddus i glywed ei farn am oblygiadau gwneud gwaith yno i glirio’r dŵr sydd yn hel ar wyneb y tir.
Gadawodd AP ac AJ y cyfarfod.
7. Llwybrau Cyhoeddus: Dywedodd GH ei fod wedi derbyn cwynion am yfed gan blant o dan oed ar lwybr Parc Isaf – y llwybr sydd yn cysylltu Tal y Bont a Bro Rhyddallt. Penderfynwyd pasio’r wybodaeth yma ymlaen i’r Heddlu gan ychwanegu’r safleodd canlynol hefyd fel safleoedd ble mae yfed o dan oed yn digwydd:Tir Ysgol Brynrefail ger Lôn Groes, Boncan Ysgol Brynrefail a cae chwarae Nant y Glyn.

8. Glanhau pentrefi Llanrug a Cwm y Glo: Cynnigiodd CW bod mwy o glirio yn digwydd yn y pentrefi. Awgrymodd ML Tal y Bont fel un safle a phen uchaf yr Afon Ogwen, ger stâd Glanffynnon fel un arall. Dywedodd RR y byddai yn pasio manylion y giang cymunedol ymlaen i’r Clerc er mwyn trefnu hyn.
9. Cynllunio:


(a) Ceisiadau o’r newydd:

· C12/0368/23/LL: Creu man ymarfer i geffylau, Bryn Llan, Llanrug: Datganodd HJ ddiddodeb gan ei fod yn byw gerllaw: Dim Gwrthwynebiad.

10.
Cyllideb:
(a)Taliadau:
Cyflog Clerc


101034                    £223.88

JD Roberts

 
101035                      £55.00
HMRC



101036
         £348.00
Bunting Eisteddfod

101037
         £168.00










                     £794.88
(b)Derbyniadau: 
Llog cyfrif Pwll Moelyn - £0.41.
   (c) Cyfrifon Terfynol 2011-12: Cyflwynodd y Clerc y cyfrifon terfynol am 2011-12. Aethpwyd trwy pob eitem mesul un cyn eu cymeradwyo. Llofnodwyd y cyfrifon fel eu bod yn cael eu pasio ymlaen i’r Archwilydd Mewnol.
     11.
Y Fynwent:  
(a) Diogelwch: 

(b) Cyffredinol:
Anfoneb torri gwair - £250 Mr W Lewis, £150 W Roberts: Cytunwyd i dalu’r ddwy anfoneb.        


(c) Incwm Angladdau:    
 £0
12. Heddlu: Dywedodd CW bod safle bws ger Glyntwrog yn drewi a llawn graffiti. Dywedodd y Clerc ei bod wedi llenwi’r ffurflenni a’u gyrru ymlaen i’r tim sydd yn delio gyda hyn. Dywedodd y byddai yn dilyn hyn i fyny. 
13.
Materion gan y Cynghorwyr:    
· Gofynodd DJ os oedd y Cyngor yn dal i werthu plotiau claddu cadw yn y fynwent. Dywedwyd nad oedd hyn yn bosib bellach.
· Dywedodd RR bod llawer iawn o waith adeiladu yn digwydd ym mharc gwyliau Brynteg ar hyn o bryd a bod yr adeladau i weld yn mynd yn agosach at y pentref a bod y parc bellach i’w weld llawer mwy amlwg o’r pentref. Dywedwyd hefyd bod y tir wedi ei godi ger y llwybr cyhoeddus oherwydd tipio’r pridd a oedd yn peri i’r defaid neidio drosodd yn ddiweddar. Penderfynwyd ysgrifennu at adran yr Amgylchedd gyda chopi i’r perchenog.
14.
     Gohebiaeth:

(a)
Oddi wrth Cyngor Gwynedd:

· Gwasanaeth Cofrestru: Canlyniadau Etholiad 2012. Ffurflenni derbyn swydd i’w harwyddo: Arwyddwyd y ffurfenni gan y Cynghorwyr oedd yn bresennol. Trist iawn oedd nodi bod GH wedi penderfynu peidio ail sefyll wedi blynyddoedd o wasanaeth i’r gymuned. Diolchodd HJ iddo am ei holl waith caled dros y blynyddoedd. 
(b)
Eraill:

(i)
Ymateb gan Capel y Rhos am y tir tu ôl i Ffordd yr Orsaf/Lon Groes: Trafodwyd eisioes.
(ii)
Un Llais Cymru - Rhifyn diweddaraf o’r Llais.

(iii)
Dogfennau yswiriant – pris o £853 am 2012-13: Penderfynwyd adnewyddu’r polisi gyda’r cwmni hwn.
15.
Materion Eraill: Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 15fed o Fai 2012, Ysgol Gymuned Cwm y Glo.

